
KO‘RISHDA NUQSONI 
BOR SHAXSLAR IJTIMOIY 
INTEGRATSIYASINING 
SHAXSIYLIK OMILLARI

Tohirova Mohigul Umir qizi
Samarqand davlat universiteti
Amaliy psixologiya kafedrasi dotsenti,
psixologiya fanlari bo‘yicha falsafa doktori (PhD)

Annotatsiya: Ushbu maqolada ko‘rishda nuqsoni bor shaxslarning ijtimoiy moslashuvi va jamiyatga integratsiyalashu-
vining psixologik hamda ijtimoiy omillari tahlil qilinadi. Tadqiqotda ijtimoiy integratsiya tushunchasining mazmuni, uning 
ijtimoiy-psixologik moslashuv bilan o‘zaro munosabati hamda ko‘rishda nuqsoni bor shaxslarning jamiyatdagi ishtirokini 
belgilovchi omillar nazariy va empirik jihatdan ko‘rib chiqiladi. Tadqiqot metodologik asosini gumanistik paradigma, shaxs 
va ijtimoiy muhitning o‘zaro ta’siriga asoslangan yondashuv tashkil etadi. Ko‘rishda nuqsoni bor shaxslarning ijtimoiy 
moslashuvi va integratsiyasi obyektiv hamda subyektiv mezonlar asosida baholanishi, bunda ijtimoiy-maishiy va fazoviy 
orientatsiya, tiflotexnikadan foydalanish, muloqot, ijtimoiy faollik, kasbiy faoliyat, ta’lim, oilaviy va shaxslararo munosa-
batlar, hissiy holat hamda hayotdan qoniqish kabi ko‘rsatkichlarning ahamiyati asoslanadi.

Kalit so‘zlar: ko‘rishda nuqsoni bor shaxslar, ijtimoiy integratsiya, ijtimoiy moslashuv, ijtimoiy adaptatsiya, tiflopsixologiya, 
shaxsiylik omillari, ijtimoiy-psixologik moslashuv, gumanistik paradigma, ijtimoiy muhit, shaxslararo munosabatlar, ijtimoiy 
qo‘llab-quvvatlash.
Abstract: This article analyzes the psychological and social factors influencing the social adaptation and integration 
of individuals with visual impairments into society. The study theoretically and empirically examines the meaning of the 
concept of social integration, its correlation with socio-psychological adaptation, and the factors determining the social 
participation of visually impaired individuals. The methodological foundation of the study is based on the humanistic par-
adigm and an approach centered on the interaction between the individual and the social environment. It substantiates 
that the social adaptation and integration of persons with visual impairments should be evaluated using both objective and 
subjective criteria, emphasizing the importance of indicators such as daily living and spatial orientation skills, the use of 
assistive technology for the blind (typhlotechnology), communication, social engagement, professional activity, education, 
family and interpersonal relationships, emotional well-being, and life satisfaction.

Key words: individuals with visual impairments, social integration, social adjustment, social adaptation, typhlopsy-
chology, personality factors, socio-psychological adjustment, humanistic paradigm, social environment, interpersonal 
relationships, social support.
Аннотация: В данной статье анализируются психологические и социальные факторы социальной адаптации 
и интеграции в общество лиц с нарушениями зрения. В исследовании с теоретической и эмпирической точек 
зрения рассматриваются сущность понятия “социальная интеграция”, его взаимосвязь с социально-психологи-
ческой адаптацией, а также факторы, определяющие участие лиц с нарушениями зрения в жизни общества. 
Методологическую основу исследования составляют гуманистическая парадигма и подход, основанный на взаи-
модействии личности и социальной среды. Обосновывается, что социальная адаптация и интеграция лиц с нару-
шениями зрения оцениваются на основе объективных и субъективных критериев, где ключевую роль играют такие 
показатели, как социально-бытовая и пространственная ориентировка, использование тифлотехники, общение, 
социальная активность, профессиональная деятельность, образование, семейные и межличностные отношения, 
эмоциональное состояние, а также удовлетворённость жизнью.

Ключевые слова: лица с нарушениями зрения, социальная интеграция, социальное приспособление, соци-
альная адаптация, тифлопсихология, личностные факторы, социально-психологическая адаптация, гуманисти-
ческая парадигма, социальная среда, межличностные отношения, социальная поддержка.

KIRISH
Ko‘rishda nuqsoni bor shaxslarning zamonaviy jamiyatga moslashishi va integratsiyasini o‘rganish 

murakkab xarakterga ega bo‘lib, kross-dissiplinar, psixokorrelyatsion va omilli tahlil orqali amalga oshiriladigan 
tadqiqotlarni o‘z ichiga oladi [1, 3]. Ko‘plab olib borilgan tadqiqotlar kontent-tahliliga ko‘ra, mavzu doirasidagi 

ishlarning deyarli barchasida kross-madaniy va kross-dissiplinar yondashuv yetishmasligining guvohi bo‘lish 
mumkin. Bu esa mavzu doirasida adekvat xulosalar chiqarishga mone’lik qiladi.

“Ijtimoiylashuv” tushunchasi ma’no jihatdan yaqin bo‘lgan ikki xil tushuncha bilan bog‘liq: “tarbiya” va 
“moslashuv”. Ijtimoiylashuv tarbiya jarayonidan ancha kengroqdir, chunki uning ma’no-mazmunida har doim 
ham qolipga solib bo‘lmaydigan, har doim ham shaxs tomonidan anglanmaydigan holatlar ham mavjud bo‘ladi. 
Moslashuv esa ijtimoiylashuvning bir tarkibiy qismi, uning mexanizmi sifatida qaralishi mumkin [4, 5]. Ijtimoiy-psi
xologik moslashuv, ya’ni shaxsning ijtimoiy munosabatlarga ko‘nikishi va moslashishi orqali orttirgan tajribasi 
umumiy ijtimoiylashuvning bir ko‘rinishidir.

“Ijtimoiy adaptatsiya” tushunchasi tadqiqotlarda turli ma’nolarda qo‘llanadi: insonni mavjud ijtimoiy muno-
sabatlar, inson yashaydigan va harakat qiladigan jamiyat me’yorlari, namunalari, an’analariga moslashish 
jarayoni; shaxslar va jamoalarni (ijtimoiy guruhlar va qatlamlar, millatlar, mehnat jamoalari, oilalar), shuningdek, 
havaskor jamoalar va harakatlarni ijtimoiy hayotning o‘zgaruvchan sharoitlari, shakllari, usullari, shaxsiy va ijti-
moiy ehtiyoj, motivlarga muvofiq ijtimoiy muhitni o‘zgartirishga moslashtirish va odatlantirish; shaxsning ijtimoiy 
norma va munosabatlar tizimiga ijtimoiy integratsiyasi sifatida qaraladi [6].

Tadqiqotlarda ijtimoiy tarbiya va moslashuv jarayoni mohiyatini tushunishning muhim va keng muhokama 
qilinadigan masalalaridan biri bu bir-biri bilan chambarchas bog‘liq deb hisoblanadigan, shaxs va ijtimoiy 
munosabatlar o‘rtasidagi o‘zaro ta’sirning yagona jarayonini aks ettiradigan “adaptatsiya” va “ijtimoiylashuv” 
tushunchalari o‘rtasidagi munosabatlar masalasidir [4, 6]. Shunday qilib, bir guruh mualliflar adaptatsiyani shaxs 
ijtimoiylashuvi bosqichlaridan biri deb hisoblaydilar. Boshqa guruh olimlar esa ijtimoiylashuvni “insonni inson-
parvarlashtirishning ko‘p qirrali jarayoni, shu jumladan, biologik shartlar va shaxsning ijtimoiy muhitga kirishi” 
deb hisoblaydi, mos ravishda adaptatsiya ijtimoiylashuvning tarkibiy qismi sifatida tushuniladi.

MAVZUGA OID ADABIYOTLAR SHARHI
Ko‘rishda jiddiy nuqsoni bo‘lgan shaxslar ijtimoiylashuvi korreksion psixologiya hamda tiflopsixologi-

yada kompensatsiya nazariyasi va ijtimoiy reabilitatsiya doirasida Y. D. Ageyev, I. P. Volkova, V. P. Gudonis, 
Y. G. Demyanov, A. G. Litvak, V. M. Sorokin, T. S. Shalagina, N. D. Drizgo, Z. G. Yermolovich, V. Z. Kantor, 
L. N. Silkin, V. I. Cheranev, I. M. Yazvina, N. Z. Abidova, K. Mamedov, D. Nurkeldieva, L. Nurmuhamedova, 
P. Po‘latova kabi olimlar tomonidan o‘rganilgan. Shu bilan birga, psixologik bilimlarning turli sohalarida ijtimo
iylashuv fenomenini o‘rganishda ishlab chiqilgan asosiy konseptual qoidalar ko‘rishda nuqsoni bor shaxslar 
moslashuvining umumiy va o‘ziga xos muammolarini ochish uchun nazariy hamda uslubiy ko‘makchi sifatida 
qarashga asoslar yetarli [7, 9].

I. A. Miloslavova fikricha, ijtimoiy adaptatsiya bu - takrorlanadigan vaziyatlarni standartlashtirish orqali 
shaxsni (guruhni) ijtimoiy muhitning turli elementlarida faol ishtirok etishiga imkon beradigan ijtimoiylashuv 
mexanizmlaridan biri, bu uni dinamik ijtimoiy muhitda muvaffaqiyatli ishlashiga imkon beradi. U moslashuvning 
konformal va nokonformal turlarini ajratib ko‘rsatadi. Birinchi holda, xulq-atvorni qayta qurish va yangi muhitda 
shaxsiy tuzilmani qayta tashkil etish muammosiz, ikkinchisida esa sezilarli qiyinchiliklar, asabiy energiya sarflari 
sodir bo‘ladi.

D. A. Andreyeva moslashuv va ijtimoiylashuvni shaxs hamda jamiyat o‘rtasidagi o‘zaro munosabatlarning 
yagona jarayoni deb hisoblaydi. Adaptatsiya, muallif fikriga ko‘ra, insonning o‘zi uchun yangi subyekt faoliyatiga 
moslashishi, ijtimoiylashuv sharti bo‘lib, shaxsni shakllantirish jarayoni sifatida tushuniladi.

D. A. Andreyevaning adaptatsiya haqidagi fikrlariga qarama-qarshi nuqtayi nazarni O. I. Zotova va 
I. K. Krajeva qarashlarida ko‘rishimiz mumkin, ular ijtimoiylashuvni shaxsning jamiyatda va ma’lum bir jamoada 
moslashishi uchun zarur shart deb bilishadi. Shu bilan birga, tadqiqot moslashuv jarayonining mohiyatini 
o‘zaro ta’sir qiluvchi tomonlar – shaxs va ijtimoiy muhit birligining ifodasi sifatida tushunishni rivojlantiradi. 
Shu bilan birga, ijtimoiy muhitni ham, atrofdagi dunyoni bilish va atrof-muhit bilan o‘zaro munosabat tamoyil-
lari, usullarini ishlab chiqishga qaratilgan shaxs faoliyati ham birlik asosi sifatida qaraladi. Ushbu jarayonda, 
bir tomondan, atrof-muhit talablarini qondirish uchun zarur bo‘lgan fiziologik va ijtimoiy funksiyalar o‘zgarishi, 
boshqa tomondan, atrof-muhit organizm talablarini qondirish uchun o‘zgarishi ta’kidlanadi.

Y. Shchepanskiy inson moslashishini atrof-muhitning faol rivojlanishi, uning o‘zgarishi va muvaffaqi-
yatli faoliyat uchun zarur shart-sharoitlarni yaratishga asoslangan adaptiv reaksiyalar to‘plami deb biladi. 
Moslashuvni ichki, o‘ziga xos elementar ustanovkalarga tayangan harakatga keltiruvchi kuch sifatida faoliyat 
inson xatti-harakatlarining moslashuvchan, maqsadga yo‘naltirilgan motiv shakllarini tahlil qilishda ko‘rib 
chiqiladi. Faoliyat toifasi moslashish turlari va moslashuvchanlik mezonlarini tasniflash uchun asos sifatida 
ishlatiladi. Shuningdek, u psevdo-moslashuvni ko‘rib chiqadi, bunda shaxs yangi muhitda qanday harakat 
qilishi kerakligini biladi, lekin ichki emotsional intellekt doirasida ma’lum bir muhitning qiymat tizimini qabul 
qilmaydi; to‘liq moslashish yoki “assimilyatsiya” - bu moslashuv turi, bu yerda shaxs yangi muhitga kirib, o‘zini 
tutish uslublaridan butunlay voz kechadi va uning qiymat tizimini qabul qiladi, degan g‘oyani ilgari suradi.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

186

2026-yil, oktyabr, 10(2)-son

AQShda nogironligi mavjud bolali oilalarni qo‘llab-quvvatlash tizimi yaxshi rivojlangan. Amerikalik mutax-
assislar sohalar bo‘yicha ijtimoiy ko‘mak va oilalar o‘rtasida ko‘prik vazifasini bajarishlari bilan bir qatorda, 
oilalarga zarur bo‘lgan birinchi galdagi ehtiyojlarni qondirishga o‘qitiladi. Amerikalik oilashunos psixolog Lillian 
Katz bolani idrok etishdagi yetti xususiyatni aynan oila bilan bog‘liq ekanini ta’kidlaydi [10]. Jumladan, uning 
fikriga ko‘ra, ota-onalar o‘qituvchilarga nisbatan o‘z farzandlari nutqini ko‘proq tinglash va kuzatish imkoniga 
egalar. Gap shundaki, ular jarayonni xolis baholay olishlari lozim. Ota-onalar va mutaxassislarning maqsadlari 
lozim yo‘nalishga qaratilishi shuning uchun ham nihoyatda ahamiyatli.

A. A. Rean adaptiv xatti-harakatlar turlarini “faol-passiv” mezoniga emas, balki inson faoliyati vektoriga, 
uni “tashqariga” yoki “ichkariga” yo‘nalishiga qarab ajratadi. Shunga ko‘ra, faollik vektorining “tashqi” yo‘nalishi 
adaptatsiya jarayonining turini belgilaydi, bu shaxsning atrof-muhitga faol ta’siri, uning rivojlanishi va o‘ziga 
moslashishi bilan tavsiflanadi. Faollik vektorining “ichkariga” yo‘nalishi o‘z shaxsiyatining faol o‘zgarishi, o‘z 
ijtimoiy munosabatlari va odatiy xulq-atvor stereotiplarini tuzatish bilan tavsiflanadi [5].

M. Jumayevning ta’kidicha, Amerikada individual ta’lim sifatli tashkillashtirilishining alohida xususiyati 
shundaki, jamoat tashkilotlari hamda ta’lim o‘qituvchilari doimiy tarzda ota-onalar uchun o‘quv kurslari hamda 
seminarlarni tashkil etib boradilar. Ota-ona jamoatchiliklari ham har bir kesimda (maktab, mahalla, universitet) 
shakllantirilgan. Ota-onalar uyushmasining faolligi, har yili turli xil xayriya tadbirlarini o‘tkazib, oilalarni uyushti
rishi amerikacha tizimni ishlovchi mexanizmidir.

N. Akbarova va F. Soliyevlarning moslashuv hodisasini o‘rganishdagi tavsiflangan yondashuvlari - gomeo-
statik, murakkab, tizimli-nazariy va uslubiy asoslar bo‘lib, ko‘rish qobiliyatida jiddiy muammolari bo‘lgan 
odamlarning moslashish muammolarini o‘rganadi. Dastlab, tiflopsixologiyada tadqiqotchilarga chuqur vizual 
patologiyasi bo‘lgan odam atrofdagi dunyoga moslashishining fiziologik jihatlarini o‘rganishga alohida e’tibor 
beriladi. Jamiyat imkoniyati cheklanganlar uchun qo‘llab-quvvatlovchi muhit yaratishda muhim rol o‘ynaydi. 
Jamiyatdagi tashkilotlar, muassasalar va ijtimoiy guruhlar imkoniyati cheklanganlarga yordam berishda faol 
ishtirok etishlari kerak. Jamiyatning qo‘llab-quvvatlashi shaxsning ijtimoiy integratsiyasi va to‘laqonli hayot 
kechirishini ta’minlaydi.

TADQIQOT METODOLOGIYASI
Ijtimoiy integratsiya ko‘rishda nuqsoni bor shaxslarning ijtimoiy-psixologik moslashuviga asoslanadi, lekin 

unga kiritilmaydi. Bu sifat jihatidan boshqacha ijtimoiy-psixologik ta’limni ifodalaydi. Ko‘rishda nuqsoni bor 
shaxslarning moslashuvi va ijtimoiy integratsiyasi muammolarini o‘rganishning asosiy paradigmalarini nazariy 
va uslubiy tahlil qilish asnosida biz empirik tadqiqotlarning o‘ziga xos modelini ishlab chiqdik.

Ushbu modelga ko‘ra, ko‘rishda nuqsoni bor shaxslarning ijtimoiy integratsiyasiga faqat ko‘rishda nuqsoni 
bor shaxslar va jamiyat o‘rtasidagi muloqot orqali erishish mumkin. Ko‘zi ojizlar jamiyatiga integratsiya ko‘zi 
ojiz va ko‘rishda nuqsoni bor shaxslarning jamiyatning boshqa a’zolari bilan muloqoti sifatida tavsiflanadi va 
bir tomondan, ko‘rishda nuqsoni bor shaxslar shaxsiyatining moslashuvi va integratsiya salohiyati, boshqa 
tomondan, sog‘lom odamlarning shaxsiy bag‘rikenglik salohiyati bilan vositachilik qiladi. Shunga ko‘ra, ko‘rishda 
nuqsoni bor shaxslarning empirik darajadagi ijtimoiy integratsiyasini ularning ijtimoiy-psixologik moslashuv
chanlik darajasini tashxislash, shuningdek, imkoniyati cheklanganlarni jamiyatga kiritishning tegishli mezonla-
rini aks ettiruvchi obyektiv va subyektiv ko‘rsatkichlar tizimi orqali aniqlash mumkin.

Shunday qilib, ijtimoiy integratsiyaning obyektiv mezonlari quyidagi ko‘rsatkichlar orqali aniqlanadi. Ijti-
moiy moslashuvchanlik ijtimoiy va maishiy moslashuvning rivojlanish darajasini, fazoviy va maishiy yo‘nalishni, 
tiflotexnikani bilish, oilada muloqot qilish, begonalar bilan muloqot qilish, tashqi ko‘rinishini kuzatish qobiliyati, 
o‘zini o‘zi qabul qilish, hissiy muvozanatni ekspert baholash, shuningdek, Rojers–Daymondning SPA metodi-
kasi shkalasi orqali aniqlanadi [11, 12, 13]. Ijtimoiy-madaniy muhitga qo‘shilish ijtimoiy faoliyatni, ma’lumotlarning 
mavjudligini va bo‘sh vaqtni o‘tkazish xususiyatini ekspert baholari bilan belgilanadi.

Ijtimoiy yetuklik, farovonlik, o‘zaro munosabatlar holatining obyektiv ko‘rsatkichlari (turli nomuvofiqliklarning 
mavjudligi yoki yo‘qligi), mehnat faoliyati, ish tajribasi, kasbiy faoliyatdagi munosabatlar tabiati, ta’lim darajasi, 
do‘stlar, oila va bolalar, sevimli mashg‘ulotlar bilan o‘lchanadi. Ushbu ko‘rsatkichlar tadqiqotda anketa ma’lu-
motlari (“Ko‘zi ojizlarning ijtimoiy moslashuvi va integratsiyasi” so‘rovnomasi) va ekspert baholari yordamida 
o‘lchanadi.

Integratsiyaning subyektiv mezonlari tadqiqotlarda samarali foydalanilgan psixologik tashxis usullari 
(anketalar) va anketa (“Ko‘rishda nuqsoni bor shaxslarning ijtimoiy moslashuvi va integratsiyasi” so‘rovnomasi) 
asosida olingan ko‘rsatkichlar to‘plami orqali aniqlandi. Shunday qilib, moslashuvchanlikni vaqt, fazoviy va 
doimiy ehtiyojlar yo‘nalishi darajasi orqali o‘z-o‘zini baholash, shaxslararo munosabatlardan qoniqish, hissiy 
ko‘rinishlarni, o‘z-o‘zini baholash, qo‘rquvning mavjudligi yoki mavjud emasligi L.V. Kulikovning ustun holat 

metodikasi shkalasi orqali aniqlangan. Jamiyatga qo‘shilishga qaratilgan shaxsiy va ijtimoiy faoliyatni o‘z-o‘zini 
baholash muloqotning intensivligi, ko‘ruvchilar va begonalar bilan muloqot qilish tabiati, ijtimoiy qo‘rquvning 
mavjudligi yoki mavjud emasligi (“Ko‘rishda nuqsoni bor shaxslarning ijtimoiy moslashuvi va integratsiyasi” 
so‘rovnomasi) ko‘rsatkichlari orqali aniqlanadi.

Integratsiya darajasidan qoniqishni o‘z-o‘zini baholashda L.I. Vassermanning ijtimoiy umidsizlik metodi-
kasi asosida ishlab chiqilgan mualliflik so‘rovnomasi, moliyaviy ahvol va ishdan qoniqish ko‘rsatkichlari, oilaviy 
munosabatlar, odamlarning diniy jamoasiga kiritilgan imonli sifatida o‘zini o‘zi aniqlash (“Ko‘rishda nuqsoni bor 
shaxslarning ijtimoiy moslashuvi va integratsiyasi” so‘rovnomasi) usullaridan foydalanilgan.

TAHLIL VA NATIJALAR
 “Jamiyatdagi kamchilik va ko‘pchilik o‘zaro ijtimoiy moslashuv jarayonining o‘ziga xos modeli” ko‘rish 

qobiliyati cheklangan va ko‘rishda nuqsoni bor kishilarning ijtimoiy-psixologik, individual-psixologik xususi-
yatlari, ijtimoiylashuvi, psixologik moslashuvi va integratsiyalashuvining namoyon bo‘lishi hamda adaptatsiya 
jarayoniga ta’sir etuvchi omillarni o‘rganish subyektlarining obyektiv munosabatlari va shaxsiylik omillarining 
turli jabhalari to‘g‘risidagi obyektiv va subyektiv ma’lumotlar: individual - tipologik xususiyatlar, shaxsiylik omil-
lari va xususiyatlari, o‘zaro munosabatlar, ustanovkalar, anglangan va anglanmagan motivlar, an’analar, qadri-
yatlar va boshqalar, shaxsning psixosemantik sohasi jihatlari; o‘zi, atrofdagi odamlar, jamiyat - inson - inson 
- tabiat - inson munosabatlari va umuman, atrof-muhitga munosabat ma’lumotlarini olish bilan bog‘liq.

Metodikalar tabiatan murakkab bo‘lganligi sababli, ba’zi hollarda bir xil metodika doirasida turli ko‘rsat-
kichlar ko‘rish qobiliyati zaif odamlarning moslashuvchanligi va integratsiyasini o‘lchaydi. Shunga qaramay, 
qo‘llanilgan metodikalar ko‘zi ojiz va ko‘rishda nuqsoni bor shaxslarning moslashuvchanligi va ularning ijtimoiy 
munosabatlardagi ishtirokini ko‘rsatadigan ikkita miqdoriy ko‘rsatkichni olish imkonini beradi. Diagnostika usul-
lariga muvofiq, moslashuvchanlik va integratsiya ko‘rsatkichlari ro‘yxati 1- va 2-jadvallarda keltirilgan (1-jadval).

1-jadval: Ko‘zi ojizlarning ijtimoiy moslashuvi ko‘rsatkichlari

Yo‘nalish Ko‘rsatkichlar / Shkalalar Metodika

Moslashuvchanlikning 
subyektiv 
ko‘rsatkichlari

Ijtimoiy va maishiy oriyentatsiya, fazoviy oriyentatsiya, 
ijtimoiy hamda ichki qo‘rquvlar, ko‘zi ojizlar va notanishlar 
bilan muloqot diskomforti/qo‘rquvi, ichki dunyo 
muammolari, hissiy ko‘rinishlar intensivligi (ijobiy, salbiy, 
astenik hissiyotlar).

“Ko‘zi ojizlarning ijtimoiy 
moslashuvi va integratsiyasi” 
mualliflik so‘rovnomasi

Farovonlikni o‘z-o‘zini baholash: faoliyat, quvnoqlik, ohang, 
bo‘shashmaslik, tinchlik, barqarorlik, hayotdan qoniqish, 
o‘z-o‘zini tasvirlash.

L.V. Kulikova (DH) metodikasi

Moslashuvchanlikning 
obyektiv ko‘rsatkichlari

Ijtimoiy va maishiy moslashuvchanlik, fazoviy oriyentatsiya, 
tiflotexnikaga egalik, tashqi ko‘rinish, o‘zini qabul qilish.

Ko‘zi ojizlar moslashuvi va 
integratsiyasi darajasini 
ekspert baholash xaritasi

Moslashuvchanlik, mos kelmaslik, yolg‘on, o‘zini qabul 
qilish / rad etish, boshqalarni qabul qilish / qilmaslik, 
hissiy qulaylik / noqulaylik, ichki / tashqi nazorat, ustunlik, 
bayonot, eskapizm.

K. Rojers, R. Daymondning 
ijtimoiy-psixologik 
adaptatsiyani aniqlash 
metodikasi

2-jadval: Ko‘zi ojizlarning ijtimoiy integratsiyasi ko‘rsatkichlari
Integratsiya 
yo‘nalishi Ko‘rsatkichlar / Shkalalar Metodika

Integratsiyaning 
obyektiv 
ko‘rsatkichlari

Axborotga kirish, bo‘sh vaqt, kasbiy faoliyat muvaffaqiyati, ijtimoiy 
faollik, yaqinlar va notanishlar bilan muloqot, taʼlimdan qoniqish.

Ko‘zi ojizlar moslashuvi va 
integratsiyasi darajasini 
ekspert baholash xaritasi

Hamkasblar, maʼmuriyat, ish, mehnat sharoitlari, jamiyatdagi 
mavqe, moliyaviy ahvol, uy-joy, er-xotinlik, bolalar, ota-onalar, 
mamlakatdagi vaziyat, do‘stlar, xizmat ko‘rsatish, tibbiyot, bo‘sh 
vaqt, taʼtil, ish tanlash va turmush tarzidan qoniqish hamda ijtimoiy 
umidsizlikning umumiy darajasi.

L.I. Vassermanning ijtimoiy 
umidsizlik darajasini aniqlash 
metodikasi

Subyektiv 
ko‘rsatkichlar

Moliyaviy ahvol, mehnat sharoiti, ish mazmuni, jamoadagi 
munosabatlar, do‘stlar va xobbining mavjudligi, aloqa chastotasini 
baholash, oilaviy, intim-shaxsiy, bolalar va ota-onalar bilan 
munosabatlar, o‘zini imonli sifatida identifikatsiyalash.

“Ko‘zi ojizlarni ijtimoiy 
moslashuvi va integratsiyasi” 
mualliflik so‘rovnomasi

Ishning ahamiyati, ishga joylashish imkoniyati, kayfiyat, to‘lov, o‘z-
o‘zini takomillashtirish, qobiliyat, mehnatni tashkil etish, xodimlar 
va maʼmuriyat bilan aloqalar, ishdan qoniqishning umumiy 
ko‘rsatkichi.

“Ko‘zi ojizlarni mehnatdan 
qoniqqanligi” mualliflik 
anketasi

Ma’lumotlarni qayta ishlash usullari. Tadqiqotda ma’lumotlarni qayta ishlash uchun sifat va miqdoriy usullar 
(tarkibni tahlil qilish) hamda Styudent t-mezoni qo‘llanildi [14].

Jamiyatni, atrof-muhitni imkoniyati cheklanganlar uchun ochiqligi nuqtayi nazaridan o‘zgartirish, shuning
dek, bunday kishilarning ijtimoiy mavqeyini oshirish ijtimoiy ahamiyatga ega muammo sifatida qaralmaydi. 
Imkoniyati cheklanganlarning moslashuvi asosan tashqi mezon - shaxsning haqiqiy xulq-atvorining jamiyat 
nuqtayi nazariga, atrof-muhit talablariga, jamiyatda qabul qilingan qoidalar va me’yoriy xatti-harakatlar mezon-
lariga muvofiqligi bilan belgilanadi. Ushbu yondashuv doirasida ijtimoiy moslashuv - bu shaxsning obyektiv va 
ijtimoiy muhit bilan gomeostatik muvozanati, imkoniyati cheklanganlarning “me’yor” kishilar jamiyatida hayotga 
moslashishini nazarda tutadi. Shuningdek, aytish mumkinki, emotsional intellektni ijtimoiy-psixologik mosla
shuvning bir omili sifatida qarash mantiqqa muvofiq bo‘ladi.

Imkoniyati cheklanganlarning jamiyatga integratsiyasi ularning jamiyatga moslashishi, shaxs va atrof-muhit 
o‘rtasidagi muvozanatga erishish, ularning o‘z-o‘ziga xizmat qilish qobiliyati, maxsus tayyorgarlik, maxsus 
sharoitlarda mumkin bo‘lgan ishlardan iborat bo‘lgan moslashuv bilan tenglashtiriladi [2, 3]. Integratsiya asosan 
ijtimoiy siyosat orqali amalga oshiriladi, chunki qulayliklar va imtiyozlar tizimi orqali minimal qulay turmush 
darajasi ta’minlanadi. Integratsiyaning asosiy vositasi yordamchi texnologiyalar deb atalib, imkoniyati cheklan-
ganlarga ijtimoiy me’yorga yaqinlashish, o‘zlarini “boshqalar kabi” his qilish imkonini beruvchi vositalar tushuni-
ladi [7, 8]. Bu turli xil texnik vositalardan (tiflotexnika, aravachalar, eshitish asboblari va boshqalar) foydalanish, 
nuqsonni hisobga olgan holda o‘qitishning maxsus usullari va shakllarini ishlab chiqish, ish joylarini jihozlash, 
ma’lum mutaxassisliklar bo‘yicha kasb-hunar ta’limi va boshqalarni o‘z ichiga oladi.

Imkoniyati cheklanganlarning hayot sifati, albatta, yaxshilanmoqda. Biroq ularni me’yordan chetga chiqish 
sifatida tushunishga asoslangan ushbu paradigma doirasidagi reabilitatsiya choralari ayrim hollarda imkoniyati 
cheklanganlarning alohida ijtimoiy muhitlarda shakllanishiga, ularning jamiyat bilan o‘zaro aloqalari chekla-
nishiga olib kelishi mumkin [15]. Bunday yondashuv sharoitida jamiyatga to‘laqonli integratsiyalashuv imkoni-
yatlari cheklanishi, ularning keng ijtimoiy munosabatlardagi ishtiroki, teng huquqli shaxs sifatida e’tirof etilishi 
hamda jamiyatda munosib o‘rin egallashi bilan bog‘liq qo‘shimcha qiyinchiliklar yuzaga kelishi mumkin.

Nazariy va empirik tahlillar natijasiga ko‘ra, imkoniyati cheklanganlikning shaxs sifatida shakllanishga ta’sir 
etadigan quyidagi omillarini farqlash mumkin:
1.	 Imkoniyati cheklangan shaxsning atrof-muhitga emotsional reaksiyasi va o‘zini real rolida qabul qilishi;
2.	 Shaxsning psixologik xususiyatlari;
3.	 Shaxsning kichik va katta guruhlardagi shaxslararo munosabatlari;
4.	 Shaxsning men-sen-biz munosabatlari borasidagi tasavvurlari, oiladagi o‘zaro munosabatlarning shaxsiy 

tajribasi;
5.	 Shaxsning ijtimoiy-iqtisodiy maqomi, ijtimoiy g‘amxo‘rlik, qo‘llab-quvvatlash;
6.	 Imkoniyati cheklanganlik davrining ibtidosida shaxs obrazi, shaxslararo kommunikatsiyaning o‘rnatilishi.

Imkoniyati cheklanganlarning ijtimoiy adaptatsiyasi va integratsiyasi uchun, avvalo, shaxsning o‘zi subyekt 
sifatida mas’ul bo‘lsa-da, ijtimoiy muhitning obyekt sifatida ta’sir etuvchi asosiy omil ekanligini inobatga olib, ikki 
asosiy jihatni diqqat markazida tutish zarur.

Birinchisi, o‘sish jarayoni bilan bog‘liq bo‘lib, atrof-muhit kutadigan o‘zgarishlar shaxs rivojlanishining 
shaxsiy tug‘ma jarayonlari bilan asoslanadi.

Ikkinchisi – atrof-muhit sifatida ijtimoiy munosabatlarning asosiy funksiyalari bilan bog‘liq bo‘ladi. Bu – shax-
sning ishonchini ta’minlovchi atrof-muhitning imkoniyati cheklangan shaxsni real vaziyat sifatida qabul qilishi 
va simpatiya, empatiya, shaxs hayot chizig‘i butunligiga ta’sir ko‘rsatuvchi kutilmagan hodisalardan himoya, 
shaxs ehtiyojlariga adaptatsiya, shaxs hayoti uchun muhim bo‘lgan bilim, referent guruh, shaxs hamda oiladir. 
Hayot mana shu prinsiplarning o‘zaro ta’siridan tashkil topadi. Imkoniyati cheklanganlikning ilk davrida shaxs 
o‘zi haqida turli yaxshi tajribalarni to‘playdi va keyinchalik ular “...odamlar va tevarak-atrofga aniq ishonch bilan 
harakatlanadi, ularni bu yo‘ldan adashtirish oson ish bo‘lmaydi”. Shundagina ko‘rishda nuqsoni bor shaxsda 
ijtimoiy adaptatsiya va integratsiya adekvat tarzda sodir bo‘ladi.

XULOSA VA TAKLIFLAR
Shaxsning jamiyatga qo‘shilishi, birinchi navbatda, odamlar bilan sheriklik asosida o‘zini rivojlantirish va 

o‘zini oshkor qilish imkoniyati, turmush tarzidagi farqlarni qabul qilish, erkin shaxslarning ishonchli aloqalarini 
o‘rnatish bilan belgilanadi. Shu bilan birga, bu holatda insonning atrofdagi dunyo, boshqa odamlar, umuman, 
jamiyat bilan muloqotda rivojlanadigan hayotining mazmunli tajribasi katta rol o‘ynaydi. Ammo shu bilan birga, 
to‘laqonli hayot insonning nafaqat hayotdan nimanidir kutish imkoniyatini, balki hayotning o‘zi undan nimani 
kutishini ham anglashidan iborat.

Ko‘rib chiqilgan normotsentrik va gumanistik paradigmalar bir-birini istisno qilmaydi va jamiyat tomonidan 
bir-birini to‘ldirish, o‘zaro boyitish asosida qabul qilinishi mumkin. Shu bilan birga, ushbu tadqiqotda biz ko‘rishda 
nuqsoni bor odamlarning jamiyatga integratsiyalashuvining gumanistik paradigmasiga amal qilamiz. Ushbu 
ishning metodologik asosi ushbu paradigma tamoyillari hisoblanadi:

1.	 Ko‘rishda nuqsoni bor shaxslarni jamiyatning teng huquqli, mustaqil a’zolari sifatida tan olish; ularga 
nisbatan o‘ziga xos imkoniyatlar yaratish orqali emas, balki ular o‘zlarini mehnat va ijtimoiy faoliyatda, 
muloqotda o‘z imkoniyatlarini namoyon qilishlari, spontan harakatlari va psixopoetik tafakkurini amalga 
oshirish imkoniyatiga ega ekanligini his etish; to‘liq hayot va ijtimoiy mavqe, jamiyat oldidagi majburiyat-
larga ega bo‘lgan ijtimoiy va individual-shaxsiy qarorlarni qabul qilishga qodir jamiyatning obyekti emas, 
balki subyekti sifatida tan olish;

2.	 Imkoniyati cheklanganlikni ko‘rishda nuqsoni bor shaxslarning jamiyatga qo‘shilishiga to‘sqinlik qiladigan 
ijtimoiy cheklovlar va to‘siqlar tizimi sifatida tushunish;

3.	 Ko‘rishda nuqsoni bor shaxslarning ijtimoiy o‘zgarishlarni o‘z ichiga olgan dialogik jarayon sifatida inte-
gratsiyasini aniqlash: to‘siqsiz tabiiy muhitni yaratish, ijtimoiy ongda ko‘rishda nuqsoni bor shaxsning ijobiy 
imijini shakllantirish, ular bilan muloqotda bag‘rikenglikni rivojlantirish, ko‘rishda nuqsoni bor shaxslar shax-
siyatining adaptatsion-integratsion salohiyatini kashf etish.

Ushbu tamoyillar asosida ko‘rishda nuqsoni bor shaxslarning ijtimoiy moslashuvi va integratsiyasi psixo
logiyasini o‘rganish o‘ziga xos modelda amalga oshirildi. Uning asosida asosiy bosqichlar, namuna olish xusu-
siyatlari, tadqiqot metodi va metodikalari aniqlandi.

Xulosa sifatida, gumanistik paradigma fundamental tadqiqotlar, xususan, biz tomonimizdan amalga 
oshirilgan ilmiy ish sintezi vazifasini bajaradi. Unda kross-dissiplinar yondashuv vakillari, xususan, ijtimoiy-gu-
manitar fan vakillari institutsionalizatsiya jarayonining siyosiy masalalari, ilmiy-texnik taraqqiyotning ijtimoiy 
oqibatlari, moddiy va ma’naviy madaniyatni rivojlantirish bo‘yicha tadqiqotlarda ishtirok etadi. Kross-dissiplinar 
yondashuv bu muammolarning hammasini gumanizatsiyalashgan sintezini ta’minlashga qaratiladi.

Shunday qilib, gumanistik paradigma gumanizatsiya hodisasini, uning immanent rivojlanishini nazorat 
qiladi va imkoniyati cheklangan, xususan, ko‘rishda nuqsoni bor shaxslarning ijtimoiy moslashuvi, integratsi-
yasining jamiyat taraqqiyotidagi o‘rni va ahamiyatini o‘rganadi. Uning inson–inson munosabatlaridagi o‘zaro 
ta’sirini o‘rganib, ilmiy-texnikaviy taraqqiyotning global oqibatlarini tahlil qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

